
TRACK 1

Audibility Check. Please listen carefully to this introduction.
Welcome to the Scholarship Te Reo Maori exam for 2022.

He whakamatau i te hirea mai o te reo paoho. Kati ra, kia areare mai 0 taringa ki te kupu whakatau e
whai ake nei.

Téna koe kua uru mai nei ki roto i te whakamatautau whakarongo mé Te Hiranga Te Reo Maori, 2022.
The supervisor will now pause the recording to check that everyone has heard this introduction.
Ka whakamutua e te kaiwhakahaere te panuitanga kia kite ména ka rangona te whakatakinga.

PAUSE 5 SECONDS

TRACK 2

The topic is The over-curious mokopuna.
A curious grandson is questioning and challenging his grandfather to better understand whaikorero.

Ko te kaupapa, ko Te mokopuna pakiki.
He mokopuna pakiki ka uiui, ka wero i tona koroua kia pai ake ai tana maramatanga ki te whaikorero.

PAUSE 5 SECONDS

TRACK 3

First reading

Panuitanga tuatahi

Téna koe, e koro. E watea ana koe ki te korero, kia uia koe e au?

Ae ra, kei te watea ahau ki te whakautu i tétahi patai takeo and au, e moko, na reira korero mai.

Kia kaua koe e whakaaro he mokopuna whakahtht ténei otiia, me pono 0ku whakaaro ki a koe.

E whakaaro pohéhé pea ana ahau engari, ahakoa he aha te horopaki ko taku i whakaaro ai, me riro
i te tangata e kaha ake ana, e pai ake ana ranei te tlranga e whaia ana, e wawatatia ana e ia. Ko
te kounga ki runga, ko te koretake ki raro, né ra? Hei tauira, ko nga kaitakaro whutuporo, kaitakaro
poittikohu, kaitakaro netiporo kei roto i nga kapa nui o Aotearoa, ko ratou nga tino kaitakaro ne, kei
runga noa atu 0 ratou plkenga ki te momo hakinakina ka taea e ratou. E tika ana ano ko ratou nga
mangai o Aotearoa i t0 ratou pai me to ratou kaha i eke ai ratou ki te taumata. Heoi ano, ki te tirohia
nga paepae o nga marae, me te ahuatanga o nga kaikorero, ko étahi tane e kaha ana ki te to me

te kdrero — e pai ana téra. Engari ano, étahi atu tane kaore i te kaha rawa te reo, engari ka ta tonu
hei kaiwhaikorero i te paepae, pénei i t0 taua marae. Tona tikanga me noho ké aua momo tane, i te
korenga o te reo e tika ana, e kaha ana. Kei te kitea téra ahuatanga ki t0 tatou paepae o te marae, na
reira ko taku patai he aha i péra ai?

E marama ana ahau ki 6 whakaaro, engari e korero ana koe mo horopaki ké atu, a, he take atu ano hei
ata whakaaro mau.

Téna, e koro, e mea ana koe me whakatd tuatahi mai i te tangata me te reo kaha rawa o nga tangata
katoa, hei kaikorero i te paepae?

E moko, he nui nga take mo ténei mea te whaikorero hei wetewete ma taua otiia, mo to patai nei,
kahore. Kei a au te mana ki te korero mo t0 taua marae anake. Ka rereké ano pea te whakatau a téna,
a téna marae puta noa i te motu. Heoi ang, mo te marae tonu nei, ko te tangata me tu ki te whaikorero,
me kaha tona reo e ta ai ia hei kaiwhaikorero engari kei pohéhé koe me matanga rawa ia ki te reo o

te kainga, ehara! He mea nui kia mohio and ia ki ngd whakapapa o te hapu otiia nga korero a téna, a
téna iwi o te motu whanui.

Me mohio ia ki nga korero o nga iwi o te motu? He aha e péra ai, e koro?

E tama! Mehemea ka whakaeke mai a Kahungunu ki runga i t0 taua marae, me mohio koe ki te thono
i a ratou ki a tatou i nga tatai whakapapa. Waihoki, ki te whakaeke mai nga iwi o Te Arawa me maohio
koe ki te tihono i a ratou ki a tatou. Nga iwi o Whanganui, o Taranaki, o mea wahi o mea wahi. He
tihonotanga kei waenga i nga iwi katoa e taea ana otiia, me mohio koe ki 6 ake kdrero whakapapa, kia
pai ai to tiki atu i aua korero i a koe e whakatau ana i te manubhiri.

Engari, ina t0 mai a koro Tamihana ki te whaikorero, te mutunga ké mai o te reo hapa, a, mehemea ka
whakatairangatia téra momo reo ka rongo nga taringa rangatahi i taua reo, 3, a tona wa, ka huri taua
reo hapa hei reo tika, i runga i te pohéheé e tika ana téra momo reo, na te mea i puta i te waha o te
koroua!

I n€, e te matanga o nga mea katoa o te ao! Ahakoa te tika o taua whakaaro, e kore e taea te péhea.
Me t0 tonu he tangata ki te whakatau i te manubhiri, koia te mea nui. Ko te manako hei tona wa, ka
hoki ora mai and to tatou reo ki td taua marae me nga marae puta noa, a, hei reira ka taea e tatou te
whiriwhiri i te tangata kaha ki te reo, te mea mohio ki nga whakapapa, te mea hamarie and hoki i a ia
ka tl nei hei waha mo te hapu otiia, te iwi.

Heoi anod, hei patai whakamutunga mau, e moko. Mehemea, ka whakaeke mai tétahi ope ki t0 taua
marae, a, he tokomaha ake 6 ratou kaikorero, me aha e te paepae kainga? Na te mea, kei te mohio ké
koe né, e moko ki ta taua kawa, né?

a ... me aha, e koro?

E tama, 0 whatu, 0 taringa! Mehemea kaore koe i te mohio, me kaha ake t6 whakarongo, t6 matakitaki,
t0 ata titiro ki nga momo whakahaeretanga katoa ki runga i to taua marae. Mau ano e kimi ake, kaore
au mo te whangai atu i nga mea katoa ki a koe. Ka nui a taua kérero mo te ra nei, hei te Ratu e heke
mai nei ka whakatau a Koro Tamihana i te iwi o Kahungunu, na reira me matakitaki atu, whakarongo
atu e tau ai tétahi paku maramatanga ki a koe, e moko!

PAUSE 30 SECONDS

TRACK 4

Second reading

Panuitanga tuarua

INSERT LISTENING PASSAGE
PAUSE 30 SECONDS

TRACK 5

Final reading

Panuitanga whakamutunga
INSERT LISTENING PASSAGE
PAUSE 30 SECONDS

This is the end of the recording.

Kua mutu te panuitanga.



